José Ángel Agirrebengoa Imaz jaunak galdera egin du Moderna plan estrategikoari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko urriaren 3ko 84. Nafarroako Parlamentuko Aldizkari Ofizialean.

Iruñean, 2008ko urriaren 24an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parlamentari José Ángel Aguirrebengoa Ímazek galdera egin du Moderna Garapen Ekonomikoaren Eredu Berriari buruz (PES-297). Hona Ekonomia eta Ogasun kontseilariaren erantzuna:

a) 2008ko aurrekontuetan 200.000 euroko kontusaila aurreikusten zen Moderna garapen ekonomikoaren eredu berria egiteko. Hau da kontusaila:

140000 16000 6092 931100 (**) Dibertsifikazioaren behatokia. Eredu ekonomiko berria. Plan estrategikoa.

2008an zehar handitu egin da kontusail hori “azterketa eta lan teknikoetara” bideratutako beste kontusail batzuen kargura. Zehatz-mehatz, 110.000 euro gehiago bideratu dira dibertsifikazioaren behatokira, eta Modernak, beraz, 310.000 euroko gastu-aurreikuspena du 2008rako.

Halaber, Moderna plana egiteko hainbat urtetarako gastua egitea baimendu zen, Nafarroako Gobernuaren 2008ko martxoaren 17ko akordioaren bidez. Gastu hori 450.000 eurokoa izatea aurreikusi zen (310.000 euro 2008an, eta 140.000 euro 2009an).

b) 2009an, Gobernuak plan horretara 450.000 euro bideratzea aurreikusten du. 

c) 2008ko martxoan, Anain sozietate publikoak lehiaketa publikoa egin zuen lanak egiteko laguntza teknikoa kontratatzeko, eta Europar Erkidegoen Aldizkarian argitaratu zen. Monitor aholkularitza-enpresari esleitu zitzaion, Asesores Financieros Internacionales (AFI) enpresarekin lankidetzan burutzeko. Monitor mota horretako planak idazten esperientzia handia duen enpresa da, eta AFIk Nafarroako errealitatea eta bertako Administrazioa oso ondo ezagutzen ditu. 

Sei enpresak hartu zuten parte lehiaketan, baina Monitor-AFIren eskaintza izan zen onena, beren kaudimen teknikoa eta eskaintza ekonomikoa kontuan hartuz gero. 

Kontratuaren zenbatekoa, 2008an eta 2009an zehar, 450.000 eurokoa da. 

d) Egun, Zuzendaritza Batzordeko kideek edo sustatzaileek ez dute konpromiso ekonomikorik. 

Iruñean, 2008ko urriaren 14an

